
Vendim i Këshillit të Mediave të Shkruara të Kosovës ndaj 

ankesës së Fadil Hoxhës kundër Nacionale dhe Sinjali  

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Fadil Hoxha kundër portaleve të lajmeve Nacionale dhe Sinjali 

lidhur me publikimin e shkrimit me titull “Loja e humbur, si 

tentoi Jeta Xharra të ndikojë në përzgjedhjen e drejtorit të 

RTK-së”, dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 



 

 

                      

 

 

 

 

 

                     A R S Y E T I M I 

 

 

 

Ankuesi pretendon që media ka publikuar një shkrim me titull 

“Loja e humbur, si tentoi Jeta Xharra të ndikojë në 

përzgjedhjen e drejtorit të RTK-së”. Ankesa pretendon se me 

lajmin e publikuar është shkelë kapitulli II (raportimi i së 

vërtetës) të Kodit të Mediave.   

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet.  

 

KMShK pas leximit të ankesës, provave dhe shkrimit gjen se 

mediat nuk ka bërë shkelje të Kodit të Mediave në momentin e 

botimit të lajmit. Mediat kanë përshkruar një kronologji të 

ngjarjeve që kanë ndodhur dhe më pas kanë treguar edhe për 

veprimet që janë ndërmarrë. Në disa raste mediat kanë përdorur 

edhe emra figurativë për t’ia shpjeguar publikut situatën, 

por e gjitha në përshkrim të fotografisë së postuar. 

Keqpërdorimi i fotografisë dhe privatësia do të ekzistonin 

sikur fotografia të ishte marrë në mënyrë të kundërligjshme 

nga ana e medias, por në rastin konkret media atë e ka marrë 

nga rrjeti social që ka qenë i hapur e i qasshëm për publikun. 

 

 

Andaj, KMShK vendos që ankesa mos të miratohet. 

 

 

 

Këshilli i Mediave të Shkruara të Kosovës 


